
Makovica

Makovico, Makovico

kraju ridnyj mij

jakyj krasnyj dookola

vinec lisiv tvij.

Jak prekrasno žblnkotajut

i potičky tvoji,

jak krsni ptašky špivajut

v každi debri tvoji.

Neje krajšoho kraju

jak ty Makovica, ty vypadaš

se šumniša, tak jak

molodica.

Keby pišol na kraj švita

na ťa nezabudu,

bo ja tebe Makovico se

ľubiti budu.

Ty prirostla Makovico,

ku mojomu serdeňku,

vidžu tebe Makovico,

se lem molodeňku.

Pid tobom už neje

Makovicke panstvo,

davno pominulo pro ľudi

poddanstvo.

Ked nastali plany časy,

často ty plakala,

nemohla jes nam pomoči

jes nas ľutovala.

Dakoli ty Makovico znaš

byti i pišna,

vžal bym ťa za ženu,

kebys za ňa pišla.

Znam, že ša nebudeš Ty

už vydavati, ty chočeš

každoho jednak sobi

v laski mati.

Zato ostaň Makovico

tak jak naša mati,

my i s tobom ša budeme

se lem radovati.

Žeby potičky tvoji byli

povny vody

a na straňach tvojich 

červeny jahody.

Selo

Selečko jak na doloni

vincami lisiv opletene,

na prekrasnim misci

selo položene.

Na každu stranu zo sela

čudesna priroda,

po jaročkoch teče

šadi čista voda.

Ked pideš do lisa

abo po okraji,

čuješ ša tu dobri

jak kebys byl v raji.

Po mochu soj kračaš

tak jak po pokrivci

prekrasny zeleny

rosnut tu jadlivci.

Na strmych berežkach

popasajut vivci,

dodaleka čuti

ich meďany zvinci.

A čim dale ideš

do lisa hlubšoho,

to jak kebys vkročil

do chramu božoho.

Šadeš soj do mochu

smotriš pered sebe,

tyko lem dovidiš

šytko je zelene.

Na buku na sosni

ptašky soj špivajut

i oni prirodu

šytki radi majut.

A murjanky v liši

furt ša ponahľajut,

na svoju kopočku

ihliča znošajut.

A ked budeš dovše

tam ticho siditi

veľo zaujimavoho

možeš tam viditi.

Jak ide serna so serňatom

vody ša napiti,

to i take dašto

možeš tam viditi.

Zajačik pid krjačkom

lem strihat uškami,

žeby ša vybihal

pred nepriateľami.

Na zemľu šiška

zo smereka chpala,

vevirka jaderka

už z ňoj zvyberala.

Jak vitrik zaduje

šumit lis ticheňko,

todi ša raduje

každoho serdeňko.

Ani ša nechoče

vertati do domu,

takyj odpočinok

prospeje každomu.

Jak pridu do domu,

to zajs jem v prirodi,

tu soj človek žije

se v dobri pohodi.

V noči šmilo možu,

oblak otvoriti,

čistyj vzduch do spalni

mi bude pruditi.

Priroda mat svoje čaro

v každi ročni dobi,

zato prirodo ša treba

pokloniti tobi.

Pravoslavna cerkov

Prekrasna pravoslavna

cerkov v Svidniku zbudovana,

na motlitby pravoslavnym

ona venovana.

Na totu cerkovcu

ľude poskladali,

žeby Božyj stanok

na urovni mali.

Choďat tu pravoslavny

z ciloj okolici,

vzdati uctu Bohu

i Bohorodici.

Slava Isusu Christu,

pravoslavny zdravľat,

jak oko v holovi

svoju viru chraňat.

Svoju viru treba

od serca ľubiti,

ale ani druhu

netreba haniti.

Pan Boh je lem jeden

jomu se služiti,

nigda ša netreba

pro viru vaditi.

Jaku viru virit,

ta mu ju neberme,

radšej v laski, ľubvi

midži sobom žijme.

Dežo stranik

Chto chcel pidporiti

stranu Leninovu,

každyj perše dostal

stranicku ulohu.

Stranicky stanovy

mušil študovati,

do strany ho zaraň

budut prijimati.

Neznal vin čitati

kus znal rachovati,

mušila mu Erža

stanovy čitati.

Prišol do misnosti,

Česť Bohu pozdravil,

šumni ša perekstil

za stil ša posadil.

Smotrili barz dovho

jeden na druhoho,

Deži sobi dumat,

što jem povil zloho?

Ne česť Bohu Deži,

pozdrav ša česť praci,

krest na sebe kladut

lem ľude veriaci.

Lem jednomu Bohu

ty musiš viriti,

dvom Bohom odrazu

nedast ša služiti.

Musiš milovati lem

baťka Lenina,

pered stranikami

je taka linija.

Zaťatym musiš byti

Dežo ateistom,

potim budeš dobrym

komunistom.

Chto stvoril švit Dežu?

pan Boh!

ale za pomoči

Sovetskoho zvezu.

Marksa, Engelsa, Stalina

jeden fotky daval,

nikoho na fotkach

Dežo nepoznaval.

Začal svoji fotky

im ukazovati,

ale ani oni nemohli

nikoho poznati.

Tot peršyj huslista,

druhyj cimbalista,

a tot što na kinci

barz dobryj basista.

Drahy sudruhove,

nerobte z ňa srandu

Vy poznate i ja

poznam svoju bandu.

In vino veritas

Každyj chto rad vinko

každyj dovho žije,

ked po dobrim obidi

dva deca vypije.

Vinna reva na solnečku

dobry plody rodit,

z najlipšoho hrozna

vinečko ša robit.

Vino bile i vino červene

na každim

sviatočnim stoli

vysoko cenene.

Pred dobrym vinarom

treba klobuk zňati,

že vyborne vino 

znat dopestuvati

Dobre vino robľať

Tokajsky vinare

až za hranicami

Tokaj vino zname.

Bo Tokajska oblasť

na vino stvorena,

zato mu do švita

brana otvorena.

Na Slovensku mame

veľo dobrych vinic,

vinko tam skladujut

do pidzemnych pivnic.

V derevjanych sudoch

vinečko dozrije

a čim ono starše

ta lipše smakuje.

Nanadarmo vino

zlatyj mok nazvali,

ľude ho od davna

radi dorabľali.

In vino veritas

vo vini je pravda,

tak ša bišiduje

od davna pradavna.

Vinu vinom pripijeme

na novy odrody,

žeby tiko vina bylo

jak v potoci vody.

V malim množstvi vino

každoho vyličit,

ale chto ho slope

ta ho dokaličit.

Radšej pijme tiko,

žeby nas ličilo,

a ne žeby vino 

nas dokaličilo.

Zlodiji

Dumal sobi jeden,

že srandu urobit

skričal, že na zlodijovi

ohňom čapka horit.

To ste mali viditi

tiko čapky zňali,

gu zlodijstvu nechoťači

sami ša priznali.

Žeby ste nemušili

z holovy čapku zňati,

znimajte lem todi

ked chcete zdravkati.

Dnes už je zbytočni,

take zakričati,

veľo by mušilo

čapky poznimati.

Dneskaj Vas okradut

doma v vlastnim biti,

policija neznat

što z nima robiti.

Za biloho dňa banky

vykradajut...

bez poctivoj roboty

miliony majut.

Ked tak dale pide

ťažko bude žiti,

budut ša jak hriby

po dodžu roditi.

V dnešni dobi kradut

už i maly diti,

od koho ša mohli

krasti naučiti.

De lem ša oberneš

sama korupcia,

nehodna soj rady dati

naša policija.

Za feudalizmu prisny

tresty mali,

zakradež im obi

ruky odrizali.

Buduvaňa

Molody na seli

barz malo budujut,

na dim miliony

hneskaj potrebujut.

Iši miliony soj

nezarobili, žeby novy

domy v seli

postavili.

Stary domy v seli

sobi opravujut,

gu moderni dobi

tak ša približujut.

Plavajuci podlahy

po domoch davajut,

derevjany za plastovy

okna vymiňajut.

Eterniky, bľachy už

dolov davajut

modernov kritinov

strichy prikryvajut.

Do každoho domu dvory

zatravneny,

dookola kvitky

šadi posadženy.

Opuščeny domy diti

opravujut,

pres vikend radi v nich

sobi oddychujut.

Diti

Začali ša dvome molody

vaditi,

že jak prichodžajut

na svit božyj diti.

Jeden tak povidat:

bocan nosit diti,

ale druhyj tomu

nechotil viriti.

Keby jak povidaš bocan

nosil diti,

potom by nemali

ženy što roditi.

Šytko što na šviti

to šytko Boh stvoril,

bo vin i človeka

zos hliny urobil.

Mih tvij otec na memu

zfurikom hlinu voziti,

keby jej nepomiloval

nebyl bys na šviti.

Neznam chto vydumal

taku somarinu,

to by mušil bocan žati

mamu gu kominu.

Keby ťa mama neporodila

a otec nesplodil,

ta bys z bocanami

po kominoch chodil.

Nebyl bys človekom

byl by jes bocanom,

teper budeš znati

koho zvati mamom.

Pečeny bandurky

Ked zme chodili na pole,

bandurky zme brali,

pečeny bandurky barz

nam smakuvali.

Pečeny bandurky barz

zme radi mali,

z pid nejednoho krjaka

zme ich zvyberali.

Krjak zme vyťahnuli

bandurky vybrali,

a na toto misce nazad

krjak zme dali.

Gazdyňa ša čudovala

ked bandruky brala,

čom pid dakotrym krajkom

banduročka mala.

Ked zme išli z domu

čerstve maslo žali,

až todi bandurky

dobri smakovali.

Neplany bandruky

i zo syrom byli,

lem povičte, že plano

pastusi soj žili.

A pečena tenderica

tyž nebyla plana,

šumni ona jak zme pekli

na ohňi pukala.

Pekli zme i zajačiky

ked zme šťasťa mali,

bo zajaci v liši

ťažko ša imali.

Pivo

Ked pivo z chmeľu, jačmeňa

dobri uvarene,

ono pro pivariv

piťa každodenne.

Dobre pivo po dobrim jidli

dobri soj vypiti,

ale necilyj den v pivi

ša močiti.

Dakotry pres deň dvacet

piv soj dajut

potim z toho piva

pivne bruško majut.

Pivne bruško pivarim

barz ťažko nositi,

dakotry by mohli

vozik soj kupiti.

Na voziku bruško

by nezavadžalo,

lipše by do ňoho

pivo pritikalo.

Zato piva treba tiko

soj dopriati,

žeby ste nemušili

vozik kupovati.

Lipa

Dobri soj pod lipom

v lip ipodrimati,

ševeliňa listiv

bzukot pčil sluchati.

Lipa veliko abo

malolista,

kvity na ňi kvitnut

šumni do zlatista.

Ona smedny pčoly

nektarom napojila,

za odmenu rodina

pčol cilu opelila.

Ked pčoly na lipu

najvece šidajut,

kvitočky na lipu

todi dozrivajut.

Todi ľude z lipy

kvitočky trhajut,

vysušat na sonci

do čaju davajut.

Dobryj čaj lipovyj

ľude barz milujut,

doktori na recept

čaj im predpisujut.

Ked lipovyj čaj se

budeme piti,

malo do dochtora

budeme choditi.

Perohy

Chto by nemal rad

vareny perohy,

plavajut sojvmašli

a majut tri rohy.

Perohy dostanete

i v reštavraciji,

no najlipšy perohy

varat ša na seli.

Gazdini na seli

zručnosti nadobili,

perohy od davna

v seli ša varili.

A nelem vareny ale

i pečeny

šelejaky plnky do

nich zapraveny.

Najlipše smakujut

perohy z tatarky,

taky znajut napraviti

Križlivsky kucharky.

Bo Oni v pravľiňu

už dobru praks majut,

i medzinarodnu suťaž

Oni vyhravajut.

Treba pochvaliti Danku

I Hanku Mašovu,

a i ich veducu

Kvetu Bujdošovu.

Oni taky perohy

pripravujut, že v poroti

šytky palci

oblizujut.

Na suťaži se perše

misce majut,

a našomu selu

slavu prinašajut.

Žijte dovho dobre

Križlivsky kucharky

žeby dobry byli

perohy z tatarky.

No nelem z tatarky,

no i z biloj muky,

žeby Vam robota

se išla od ruky.

Naj ša Vam perohy

sed obri vydarjat,

naj Vas na suťaži

šytky ľude chvaľat.

Duklianskyj presmyk

Pochmurna to ošiň na

presmyku byla,

neľutostna vojna deň

što deňtu byla.

Armadnyj zborgeneraľa

Svobodu,

Ťažko tu bojoval

za našu slobodu.

Kota Obšarv Komarniku

z ruk do ruk perechodila,

raz Nimecka 

a raz naša byla.

Šestoho oktobra Svobodovci

hranicudobili,

a na pidnu zemľu

peršijraz vstupili.

Padali tu vojaci,jak

trava pid kosom

nejeden zastonal

smertelnym holosom.

Nemal koli povisti

zbohom pidu a mati,

mušil na ti koti

molodyj hmerati.

Ale jak začali

katušy striľati,

neznali Nimci od

strachu de ša poschovati.

Už ked čuli slovo

že ruska kaťuša,

todi v nohavicochbyla

nejednoho duša.

Katušy jakčort

svajščenoj vody ša

bojali,

šytko do bunkeriv

rychlo utikali.

Ked perešla vojna,

lem mertvy ostali,

na duklianskym

cintorini,veľo pochovali.

Teper tam nad nimi,

lem pamjatnik stojit

každyj chto tam pride

ta ša im poklonit.

Pri dorohi zo žuly

rozpuknute serce,

generaľa Sazavskoho

tam dobylo serce.

Ked pridete na cintorin

mertvym uctuzložte,

na spoločny hroby

kvitočky položte.

Mertvich nichto neoživit,

naj odpočivajut,

a naj na nich ľude

dovho spominajut.

Naj už lem pamjatnik

vojnu pripominat,

naj treťu švitovu

nichto nezačinat.

Život

Tak jakked kamiň

do vody upade,

vodička ša zapre

kamiň tam zostane.

A lem prudomvody

dale ša dostane,

ked prud perestane

ležati zostane.

Tak  jak stary ľude

zo švita odchoďat,

na ich misce maly 

diti ša naroďat.

Tak i my v 6ivoti

ša pohybujeme,

razideme do peredu

a raz zostaneme.

Perežijeme v životi

i dobre i plane,

ale lem na dobre

radi spominame.

Bohatyj z rozkošu

neznalšto robiti,

a chudobnyj celyj život

v bidi musit žiti.

Ale jedna spravodlivosť

na tim našim šviti,

i bohatyjichudobnyj

raz tam musit piti.

Na zajazdi

Z Košic do Kijeva

richlikom zme išli,

šytky zme v zdravičku

do Kijeva prišli.

V hoteli Teatralnaja nas

ubtovali,

posmotrili zme Kijev

dobri zme ša mali.

Po prekrasnim Chreščatiku

zme ša prochodili,

i na riku Dnepr

dovho zme smotrili.

Potim zme letadlom

dale cestovali,

 v misti Vorošilovgrad

šťastni zme pristali.

Posmotrili zme misto,

tam zme perespali,

potim zme letadlom

dale cestovali.

Na letisku Adler

v Soči zme pristali

peršyraz na Čorne more

zme ša pozerali.

Prekrasny kupeli Soči

zme obdivovali,

dobri zme ša v Čornim

morju vykupali.

A na hori Achun

šašlik zmes oj dali,

skoro cilyj Kavkaz

ležal pered nami.

Zo Soči do Moskvy

v burki zme letili,

ale šťastni na Vnukovskim

letisku prišili.

V Moskvi v hoteli Arbat

nas ubytovali,

i na vežu Ostankino

zme popozerali.

Perešli zme ša po

Krasni ploščadi

i na Lenina v mavzoleju

zme popozerali.

I po Kremľu zmes oj

pochodili,

veľo krasnych veci

my tam nachodili.

I Leninovy hory

zmes oj posmotrili

univerzitu Lomonosova

na nich postavili.

Ne Leninskych horach

radisť posiditi,

skoro cilu Moskvu

možete viditi.

Z Moskvy do Bratislavy

tučkom zme letili,

na Bratislavkim letisku

šťastni zme prišili.

Evropska unija

V Evropi Sovietska

unia už byla

druha švitova veľmoc

po Americi byla.

Na dvoch kontinentoch

rozložena byla,

keby ša nerozpala,

ta švit by ovladala.

Pevna ona byla

dovho volodila

vlada Gorbačova

cilkom ju rozbila.

Teper mame druhu

Evropsku uniju,

kotri ľude virjat

vkladajut nadiju.

Dvatišač četvertim

na peršoho maja

i nas do Evropskoj

uniji zobrala.

Dovho zme tu šytky,

dovho bojovali,

žeby do uniji

i my ša dostali.

Šytky mame radisť

radisť preveliku,

doženeme skoro

cilu Ameriku.

Ked budeme spolu

dobri gazduvati

budeme ša dobri

v ti uniji mati.

Už teper poznati

na naši hranici

bo už tam nestojat

nijaky colnici.

Teper už možeme

šmilo cestuvati

ked soj chceme dobru

robotu zohnati.

V Evropskij uniji

budeme jak doma,

šadi bude dobri

nebude chudoba.

Čaj z rumom

Pres zimu čaj z rumom

chlopi popivajut,

ked soj poza stoly

v korčmi pošidajut.

Pizniše už rum

čajom zapivajut,

dakotry od stola

pjanavy stavajut.

Čajz rumom je lik

vyličit anginu,

treba sobi leči

pid teplu perinu.

Pid teplom peinom

steše z nas vodička,

rano staneme

čerstvy jak rybička.

Gazdyni v domacnosti

rum použivajut,

dakotrym zakuskom

rumom chuť davajut.

V Evropski uniji

už nebude rum,

budut ho volati

jednoducho UM.

Pidduklianska knižnica

Už je tu pjadešat ročnica,

už ju oslavila

Svidnicka knižnica.

Už pjadešať rokiv

ona ekzistuje,

se lem dobry služby

ľudom poskituje.

Ked pani Masicová

tam riaditeľovala,

knižnica byla

de dnes kinosala.

Potim Petro Sičak,

Zuzana Sejková,

todi  už budova

byla cilkom nova.

Budova knižnici

na ten ciľ robena,

na šytky akciji

dobri pripravena.

Neznam čom byla minena

dobra riaditeľka,

teper tam kraľuje

pan riaditeľ Benka.

Rovesnici

Jeden rik ša nas

dvacet narodilo,

keby iši jeden ta by

očko dvacetjeden bylo.

Neznam, šo to todi

rodiče robili,

že nas jeden rik

tiko naplodili.

Asi todi dovhy noči

byli,

zato oni tiko diti

naplodili.

Vasiľ Fečik, Andrij Berežnyj,

Vasiľ Bobrunka, Michal 

Motyka, Maria Soľanková,

Na se od nas odyšli

Oni soj na temetovi

novyj domov našli.

Marča Soľankova

visim rokiv mala

pri vybuchu miny

Ona dokonala.

Maria Savčaková, Irena

Bobaková, Mária Timanová,

Mária Harajdová.

V seli nas už lem piatka

zostala

a tota posledňa

moja prišahana.

Michal Savčak v Americi,

Emil Šupšak vo Svidniku,

Ing. Jožko Mihaľ v Bratislavi,

Peter Fek i Mižo Sejka

žijut u Košicach,

Jožko Timan v Ostravi,

Julka Mackova v Bardijovi,

Vasiľ Motyka v Trnavi,

Mária Fečiková, Jožko

Fejko v Česki rupublici.

Šytky zme spolu

do školy chodili,

nejedno huncutstvo

v seli zme zrobili.

Hori napisany po

čudžini choďat,

ale do ridnoho sela

se radi prichoďat.

Nemožu rovesnici

ja na vas zabyti,

mušil jem Vas v tim veršiku

aspoň spomenuti.

Nezabuďte navštivľati

svoje rodne selo,

spomjanijte jak nam tu

se bylo veselo.

Jak zme spolu na poli

korovy tratili,

a dakoli zme ša

zo srandy pobili.

Toty što ste v šviti,

dobri tam ša majte

a na rodneselo

v dobrim spominajte.

Pole neorane

Jak začali družstva

krachovati,

prestali družtevnici

zemľu obrabľati.

Ne tak davno byl pooranyj

každyj kusok zemli

i nepristupny misca

jakym byli debri.

Robili ša šadi rekultivaciji

za pomoči ťažkoj

mechanizaciji.

Šadi des posmotril

lem veliky lany,

rukom družstevnika

dobri obrabľany.

Družstevnici ša

o zemľu starali

na urodni zemli

stavjatinedali.

Bo urodna zemľa

urodu davala

a ne žeby ona

terňom zarastala.

Jak nebudeme

zemľu obrabľati,

budeme muku, chlib

od druhych žobrati.

Druhy nam radi

potraviny dajut

ale ťažky koruny

soj zato žadajut.

Čom by my nemohli

sobi zarabľati,

sebestačny byti

druhym prodavati.

Už doma raz

šytkoho zme mali,

za hranici prebitky

už zme vyvažali.

Dnes chotari pustnut

nichto tam nerobit,

už lem soj džvirina

jak po raji chodit.

Chotar treba teper

lem zahoroditi,

a džvirinu lisnu

do ňoho pustiti.

Stara hruška

V širim poli hruška

byrz stara stojala

konarja ovisli,

pomaly hmerala.

Pid hruškom studenka

murovana byla,

pramenistom vodom

ľudi osvižila.

Chodili tam ľude

soj odpočivati,

ked byli na luci

šino pohrabati.

Prijemnyj cholodok

tam ľudom davala,

do roboty im

novu chuť dodala.

Ked bylo moloda

dobry hrušky mala,

moloda ditvora

rada z ňoj torhala.

Solodenky hrušky

ditom šmakuvali,

keby takych vece

bylo po chotari.

A ked zostarila

chlopi jej zrizali

derevo spaliti

do domu zobrali.

Z  jaderka  ša nova

hrušočka prijala,

može bude lipša

jak byla jej mama.

A i tak ša stalo

ša rozkošatila,

iši lipšy hrušky

jak mama rodila.

A i teper ľude

tu odpočivajut,

dobryj cholodočok

pid ňom nechodžajut.

Studenka je pid ňom

iši murovana,

pro vodičku dobru

je navštivovana.

Paradna žena

Jak ša začne paradna

žena oblikati,

jak na televiziju

možeš pozerati.

Od skrini do skriňi

šytko rozmituje,

pokaľ na ša dašto

šumne dopasuje.

Zerkadel daj pjat

by trebalo mati,

žeby z každoj strany

mohla pozerati.

Nič ji nepasuje

nič ne je na ďaku,

Ona se vydumat

somarinu daku.

Jak lanc pacurky

na šyju zavisit,

dobri, že jej ťarcha

iši nezadusit.

Na sebe navyšat

šelijaky blancari,

dobri by stražila

zeleninu v jari.

Dzobati ptachy

by tam nechodili,

keby v zelenini

takyj strach vidili.

Ked ša pred zerkadlom

začne maľuvati,

to musite nosom

furt poťahovati.

Todi cila chyža

drogerijom voňat,

muži pro istotu

soj oblak otvorjat.

Žeby kus taj voni

pišlo na ulicu,

žeby ľude znali

že mat paradnicu.

A ked vyjde na ulicu

lem ša poobzerat,

či dakyj parobok

za ňom nepozerat.

Keby prišol doč

zmyl z ňoj maľovaňa,

ostala by na ulici

calkom stara baba.

Žobraci

Chodili i dakoli

žebraci žebrati,

mih ich na jedni ruci

šytkych spočitati.

Keby zme hnes chceli

šytkych zrachuvati,

na pomič by zme mušili

kalkulačku žati.

Veľo by zme mušili

čisel rachuvati,

keby zme ich šytkych

chceli spočitati.

Dnes chodat žebrati

i diti po misti,

bo sut holodeňky

dašto mušat žisti.

Za totality take

by nemohlo byti,

bo každyj na sebe

mušil zarobiti.

Komu ša nechcelo

ta ho prinutili,

v harešti robotu

dobru pripravili.

Za totality zme tomu

nechceli viriti,

že ľude na šviti

i tak mušat žiti.

Teper ša možeme

sami predvedčiti,

že dakotry ľude

i tak mušat žiti.

Nemajut što isti

nemajut de spati,

a neraz pred mostom

mušat perespati.

Nemate Vy tam panove

nijaku ochotu,

nehodni ste pro žebrakic

zohnati robotu.

Malo je nas v republici

zme jak vekše misto,

malo by byti jasno

ne jak teper hmlisto.

Taku malu republiku

neznate riaditi,

jak ša chcete panove

v Uniji uplatniti.

Nedumajte, že Unija

bude nas chovati,

musite i Vy panove

lipše gazdovati.

Ked budete jak do teper

svi mich napchavati,

nebudut Vas ľude

nigda radi mati.

Lastivky

Lastivky už v jari

do nas prilitajut,

molody i stary

radi ich tu majut.

Z teplych krajin

oni prilitajut,

do svoho hnizdočka

radi ša vertajut.

Lastovičky ľude

darmo radi majut,

na ich domoch sobi

hnizdočka stavľajut.

Veľo mušat hliny

prez deň nanositi,

ked chcut soj hnizdočko

utulne zrobiti.

Do hnizda nakladut

jaječka malenky,

pokaľ z nich nevyjdut

molody lastivky.

Veľo mušok denni

mušat najimati,

žeby mohli maly

dobri vychovati.

Aked ša vyľahnut

učat ich litati,

žeby už v oseni

mohli odlitati.

V oseni na droty

šytky pošidajut,

pered veľkom drahom

poradu tam majut.

Vorobľi lem na toto

čekajut,

prez zimu zadarmo

teple hnizdo majut.

Vorobli cilij rik

nechočut robiti,

ale cilyj život

lem zčužoho žiti.

I dakotry ľude

toho ša trymajut,

na ukor dakoho

šťasťa soj hledajut.

Gazda

Gazdovi na seli

dobri ša vodilo,

što zašal, zasadil

šytko ša rodilo.

Para koni v stajni

dobri mu orali,

korovičky dobre

moloko davali.

Hidina po dvori

lem zdrava bihala,

rodina pri stoli

čerstvy jajca mala.

V kuci sobi choval

jednu zdravu sviňu,

žeby mal na zimu

dobru soloninu.

I vivci po dvori

mu zdravy chodili,

na vivči syr ľude

do ňoho chodili.

Mal vin dos šytkoho

ťažko ša narobil,

ale cilyj život

lem veselyj chodil.

Rad sobi zašpival

doma i na poli,

bo ho netrapili

cilyj život boli.

I ženu mal dobru

dobri naživali,

visem diti do života

zdravych vychovali.

Ditočky mu rosli

radisť oba mali,

radi na gazdivstvi

šytky pomahali.

Keby hneskaj visim diti

mal dachto chovati,

mušil by ša do blazince

čim skore pobrati.

Dakotry gazdove

barz linivy byli,

Oni tiko chliba

ša nedorobili.

Každyj deň lem

do korčmy chodili,

pokal soj majetok

cilyj nepropili.

Teper ša tak negazduje

veče ša kupuje,

i dašto na zahumenci

pokus ša pestuje.

Najvece pestujut

roznu zeleninku,

žeby bylo zavariti

a i na polivku.

Molody už hneskaj

nechcut gazduvati,

idut sobi lipšu

robotu hladati.

Delostrelec

Dolom na Hirci

kanon ochabili,

veľo municiji tam

Nimci pokryli.

Ku kanonu zme chodili

radi ša baviti,

každyj chotil zrazu

delostrelcom byti.

Z nabojnic zme

poroch vysypali,

a kuli zme večur

do ohňa metali.

Jak začali kuli

v tim ohni striľati,

od toho rachotu

nichto nemih spati.

Zato nas šandari

často nahaňali,

a ne jeden vyprask

zme od nich dostali.

Jeden byl hrdina

chvalil ša ditvora,

že vin soj vystrilit

zos toho kanona.

A i tak ša stalo

vyšla silna rana,

a cila tvar joho

byla doraňana.

Na pamjatku na čeli

jazva mu ostala,

delostreleckyj pokus

mu pripominala.

Delostrelcom v seli

šatky ho volali,

i na vojnu k delostrelcom

služiti ho dali.

Takoho delostrelca

už davno nemali,

šytky dostojnici

ho pochvaľuvali.

Za dobru obsluhu

ho aj povyšili,

delovod kanona

z ňoho urobili.

Do civiľu išol

v hodnosti slobodnika,

taky delostrelci rosnut

okolo Svidnika.

Peršyj maj

Byla že to slava

na peršoho maja,

cila republika

ša roztancovala.

Šadi dookola

lem ša červenilo,

Socialisticke Československo

peršyj maj slavilo.

Na tribunach sudruhove

v červenych kravatach,

pid tribunom pioneri

v tych červenych šatkach.

Šelijaky hesla

oni tam kričali,

Komunisticki strani

tak svi hold zdavali.

Cigane v sprevodi

najvece kričali,

oni komunistiv

strašni radi mali.

Što cigan to komunista

v sprevodi volali,

bo oni im domy

zadarmo stavľali.

Neje vaty, nesut vložky

ženy tak volali,

a nakonec triraz

hura zakričali.

Každyj v rukach

dašto mušil mati,

žeby tym na tribuni

mal z čim zamachati.

Deži zo sprevodu

mušil odskočiti,

neborak mu ostal

z nohavic višiti.

Chcel vin čim skoršie

sprevod dobihnuti,

zabyl, že neborak

ostal mu višiti.

V jedni ruci Lenina

a v druhi Stalina,

neborak mu višil

poniže kolina.

Ľude zakričali

schovaj Dežu neboraka

toho, a Deži povidat

ja neznam kotroho.

Tak zme za totality

robotu slavili,

do biloho rana

zme ša veselili.

Na peršoho maja

medajly soj rozdavali,

a dakotry daku

i dolov dostali.

Chto mal šťasťa

medajlu nositi,

mušil stranu i vladu

noviky chvaliti.

Zabijačka

Prez rik zme soj

paca vychovali,

na dva a pol metra

zme odhadovali.

Veľo šrotu i bandurok

prez rik nam zožerlo,

každyj deň kormiti

už nas barzdožerlo.

Objidnali zme soj

dobroho mesara,

žeby zabijačka

namdobri dopala.

Prišol dobryj mesar

zos mista Stropkova,

vychvalena joho

barz robota byla.

V kuci na nohu

motuzpriviazali,

štirme chlopi ho

zos kuce ťahali.

Mesar sobi nabil

mesarsku pištoľu,

cilkom perestrilil

pacatu holovu.

Pokaľ paca dokonat

išli zme vypiti,

nezabyli zme motuz

o plit privadili.

Ked zme vyšli vonku

paca ša prebralo,

cily jplit za sobom

po dvori ťahalo.

Ono plit zvalilo

a i sušidovi,

začalizme paca

imati po dvori.

Ale potim paca

samo dokonalo,

od ťahaňa plotiv

ša domorduvalo.

Potim paca mesar

začal obrobľati,

šelejaky dobroty

z ňoho rychtuvali.

Vyborny kurky

znal Vin narobiti,

na večur zme mohli

hosti pohostiti.

A tlačenka na druhyj deň

dobri smakuvala,

na daleko ona

barz šumni voňala.

Na druhyj deň

zme nasolili bilu soloninu,

žeby zme mali

pochuťku na zimu.

V buďarni zme vybudili

kobasu i soloninu,

bude dos idžiňa

prez cilicku zimu.

Zakazana laska

Povidal mi milyj,

že hnes gumi pride

jak večur mišačok

na oblohu vyjde.

Mišačok už davno

na oblohuvyšol,

ale mij milenkyj

gu mi hes neprišol.

Ci ho nepustila

joho plana mati,

abo pišol druhu 

frajirku hledati.

Nepišol Vin druhu

frajirku hledati,

lem ho nepustila

joho plana mati.

Mušil Vin ji listok

malyj napisati,

že ša nemal zašto

na ňoho hnivati.

Šytko ji napisal

v tim malim listočku,

že vin soj nehledal

druhu frajiročku.

Strašni byla rada,

že ša nesklamala 

keby skoro za ňoho

ona ša vydala.

Vin pišol na vojnu

ona ho čekala,

potim ša ščaslivo

za ňoho vydala.

Nebyvala zo svokrom

byvala soj sami,

až do smerti spolu

dobri nažyvali.

V tim svojim hnizdočku

barz ša radovali,

jedna chyba byla,

že diti nemali.

Zato staryľude

molodym nebraňte,

ked ša radi majut

povoliňa dajte.

Plana žena

Oženilša Andri

žal sojplanu ženu,

nešumnu,neškaredu

ale poraženu.

Nechotila ona barz

ťažko robiti,

často sojchodila

z chlopami vypiti.

Začal jej tak Andri

pokus molotiti,

že može do korčmy

nebude choditi.

Zajs pišla do korčmy

chlopimša skaržyla,

jaka ona zadarmo

doma bita byla.

Neznal što už Andri

zo ženom robiti,

skusil  jej na motuz

doma privaditi.

Silna ona byla

motuz perervala,

a zajs ša do korčmy

z klopami vybrala.

Zaper jej do kuce

začala krochkati,

chodili tam ľude

na ňu pozerati.

A potim Andrija

ona žalovala,

že ľude vidili

jak byla tirana.

A na sudi sudci

Andrija sudili,

dos velikyj trest

jomu uložyli.

A tak Andrij sidit

teper v cholodočku

a žena soj dale

pije palinočku.

Kohut

Na každim dvori kurkam

kohut rozkazuje,

od rana až do večera

kurky diriguje.

Ked rano začne

soj kikirikati,

šytky kurky mušat

v kurniku stavati.

Gazdyňa ichrano

pride nakormiti,

a vin cilyj deň

mušit ich voditi.

Kurky sobi hrebut

vin ich pozoruje,

a nepriateľa

zdaleka varuje.

A ked kurka najde

tlustoho chrobaka,

ta ho kohutom 

davat do zobaka.

Každa kurka kohuta

musitrada mati,

chce žeby každyj deň

chodil  jej toptati.

Dobri kurka potoptana

barzhoriša nese,

zato nam každyj deň

bile jajce znese.

TakTureckyj paša

kolo kurok chodit,

nikomu čužomu

proti nedovolit.

Ked ša dva kohuti

do suboja dajut,

naokolo znich

lem pirja litajut.

A kurky kolo nich

šytky kotkodajut,

svomu kohutovi

viťaztvo želajut.

Nedajut na kohuta

plane dopustiti,

takoho kohuta 

treba soj važiti.

No i midži ľudmi

šytko tak funguje,

najsilnišyj kohut

ľudsvo diriguje.

Mandolinky

Veľo škody na bandurkach

znajut narobiti,

že ša take dašto

može naroditi.

Gazdove neznajut

što z nimi robiti,

čortove stvoriňa

nedast ša zhubiti.

Darmo, že každyj rik

dobryj postrek date,

nezničilo ich do teper

už ani karate.

Jak  jahody z bandurok 

ľude ich zberajut,

namočat donafty

do ohňa davajut.

Dovhyj tverdyj život

mandolinky majut,

dakotry i žyvy

z ohňa vylizajut.

Iši nevidumali 

taku chemikaliju,

žeby gazdim dali

dajaku nadiju.

Asi ona bude

dovho kraľuvati,

musite chemici

dašto vydumati.

Ked ša vam podarit

potvory zničiti,

budut poľnohospodari

Vam zato vďačiti.

Šťasťa

Keby šťasťa

ša v poli rodilo,

to by cile ľudstvo

lem štastne chodilo.

Jak by bylo dobri

pole posmotriti,

a tiko nam treba

tiko odtorhnuti.

O štastne poličko

barz by ša starali,

šytky by ša zrazu

hospodarmi stali.

Trebalo by ho

lem kus prihnojiti,

žeby ono zdrave

mohlo ša roditi.

Ale ľude by chotili

iši vece mati,

a keby ša dalo

lem prosebe žati.

Šťasťa ša na poli

nemože roditi,

šťasťa soj musime

sami vytvoriti.

Šťasťa soj zašijme

do serdeňka svoho,

žeby bylo pro vas

a i pro druhoho.

A dakotry ľude

z pekla šťasťa majut

i v životi i v športki

šytko vyhravajut.

V žyvoti raz šťasťa

šade na každoho,

i na toho somara

se lem lenivoho.

Zloba

Take slovo ľude

by nemali znati,

midži sobom by ,ali

v dobrim naživati.

Zlo i dobro musit

v ľudoch koreniti,

to tak na tim šviti

musit dnes choditi.

Tiko zloby narobľat

našy politici,

že o nich hovorjat

až poza hranici.

Ale nelem oni

i podnikateľe,

šytko lem zhortajut

do svojoj kišeni.

Choťat oni žeby ľude

lem na nich robiti,

za poctivu robotu

malo zaplatiti.

Na čorno ša snažat

ľudi zamestnati,

žeby nemusili daň

štatu odvadžati.

Začinat im policija

na palci klopati,

žebi perestaliľudi

i štat okradati. 

Prjateľstvo

Jak kvitočky vo važi

šumni posplitany,

tak i ľude v životi

spolu poviazany.

Mame veľo znamych

dobrych prjateľov,

ale veľo mame

i neprjateliv.

Z dobryma ľudmi

radi ša stričame,

na neprjateliv

často nadavame.

Z dobryma prjateľami

radisľ ša stričati,

na dobre i na zle

soj spominati.

Šytky mame radi

ale ne každoho,

abo neje sympatickyj

jeden pro druhoho.

I laska prjateľstvom

každa ša začinat,

a na peršu lasku

každyj rad spominat.

Už v školi každoho

laska očarila,

každomu ša ina

študentka pačila.

Ale perša laska

barz dovho netrimat,

ked ša rozyjdeme

už lem ša spominat.

Naj se midži nami

lem prjateľstvo bude,

potim vojna žadna 

na šviti nebude.

Ľude ša se budut

lem prateliti,

nigda ša nebudut

midži sobom biti.

Potim bude radisť

po šviti choditi,

budeme ša kamaratiti

budeme ľubiti.

Milionar

Vo vivtorok i pjatnicu

radi ho smotrime,

cila rodina na nim

dobri ša bavime.

A teper už neznam

što dale pisati,

mušu soj pjadešať na

pjadešať žolika zobrati.

Iši jem lem na polovici

mojoho veršika,

už jem obetoval

jednoho žolika.

Barz dobryj pozir

mušu davati,

nad každom otazkom

dobri podumati.

Nad každom otazkom

budu barz dumati,

až gu milionu

 choču ša dostati.

Barz ťažka otazka

Južna Amerika,

mušu ja ša poraditi

našoho publika.

Od publika dobru 

odpoviď jem dostal,

gu osmi otazki

jem ša šťastni dostal.

Osma otazky

byla  jak uľata,

neznam jaka bude

otazka devjata.

Na devjati jem

dovho rozdumoval

až jem Nikodyma

kuščik vynervuval.

Na dešati jem

nebyl istyj ta jem

zariskuval až do

jedenastoj jem ša prebojoval.

Jedenasta otazka

byla mi povoľna,

že tiko trimala

tricet ročna vojna.

Dvanastu otazku

dobri jem odpovil,

už na milionovu

teper jem ša strojil.

Ale konec hry

oni odpiskali,

stritneme ša zajs

pri druhy vydani.

Petnastu otazku

jem nemih zhadati,

mušil jem treťoho 

žolika zobrati.

Zavolal jem ženi

a ona zhadala,

od radosti doma

porcelan strepala.

Doma rachuvala

jak hrošy minuti,

a tiko kožuchiv

može soj kupiti.

V seli ša začali

ľude čuduvati,

že jak takyj hlupyj

mih to dokazati.

Už ňa nevolali Jožko

ale lem Jožinko,

každyj chcel zadarmo 

piti dobre vinko.

Ked dokažete i Vy

milion vyhrati,

budete barz veľo

kamarativ mati.

Pjat milioniv žena

nigda nevidila,

dobri že ša ona 

z toho nezblaznila.

Dereš

Tak jak dakomu

smakuje barz leveš,

ja v televiziji pozeram

rad Dereš.

Eňa Vacvalova

Oliver Andrašy,

pred nimi ša trjasut 

naši papalaši.

Na dereši dobri

ich vyspovidajut,

každomu na pamiatku

dakyj darček dajut.

Posledne Zajaca

Tak vyspovidali,

a najkrajšu morkov

mu podarovali.

Trome humoristi

to sranda velika,

znajut odpovisti

otazky publika.

Na ich odpoviďoch

treba ša šmijati,

de lem oni choďat

taky srandy brati.

Ale i ostatni

dobri zabavľajut,

zato ľude Dereš

radi pozerajut.

Grof Andraši je Andraš

potim zme rodina,

to i mene často chitne

daka somarina.

Keby vece bylo

takych relaciji,

dobre meno by robili

naši televiziji.

Kermeš

Na kermeš ša poschodžat

najbliša rodina,

a tak ša može začati

velika hostyna.

Na kermeš dobry jidla

gazdyni davajut,

zato kermešnici

kermeš radi majut.

Pri dobri palinki

sobi zašpivajut,

dakotry rodiny

barz radi špivajut.

Kermeš ša zaťahne

dakoli do noči,

do posteli dakomu

treba i pomoči.

Bo nekaždfyj veľo

palinky vypije,

a chto z mirom pije

tot veľo vytrime.

Na každyj kermeš

kermešovska zabava,

tam mladež tancuje

do biloho rana.

Na kermeš je v seli

nalada vesela,

špiv kermešnikiv čuti

do druhoho sela.

Totu tradiciju

ľude dotrimujut,

už na dalšyj kermeš

holosy trenujut.

Keby na kermeši

soj nezašpivali,

to by kermešnici

ani ša nezvali.

Večurky

Na večurky ženy

barz rady chodili,

bo tam sobi šytko

do dušy povili.

Ked prišli do chyžy

kudeľ poskladali,

i tak veretenom

krutiti začali.

Na veretena šumni

nitočky spriadali,

pri tim sobi holosom

šumnym zašpivali.

Ani netrebalo im

gu špivu hrati,

bo oni prekrasni

znali zašpivati.

Domaca na stil

krepli položyla.

i fľašku palinky

gu nim postavila.

Ked fľaška palinky

na stoli stojala,

zdaleka paribkim

ona zavoňala.

Ked prišli do chyžy

šumni pozdravkali,

 a bez zaprošiňa

za stil pošidali.

Ale gazdyňa ša

zato nehnivala,

bo ona ich zvyky

už davno poznala.

Bylo tam veselo

i dobra zabava,

kotra im trimala

do biloho rana.

Po večurkoch každyj

svoju odprevadil,

po dorohi domu

po ličku pohladil.

Kotryj mal odvahu

milu pociluval,

a potim ša z toho

berz dovho raduval.

Bujak

Chvalil ša raz bujak

pred korovami,

že vin dobryj rozum

nosit za rohami.

Keby mene hvarit

na šviti nebylo,

to by tiko teľat

ša nenarodylo.

Bo šumny teľata

lem ja znam robiti,

musite korovy

šytky na ľubiti.

Nebudu skakati

na žadnu šalenu,

je sobi lem šumnu

korovu vyberu.

A tak sobi skakal

šytko ša darilo,

strašni veľo teľat

po nim ša rodilo.

Už neznal što

z rozkošu robiti,

začal sobi domu

korovy voditi.

Pokaľ byl molodyj

ta vladal skakati,

ale ku starobi

mušil perestati.

Ked už na korovy

nevladal skakati,

dali ho gazdove

raz vykastrovati.

Vece ša nechvalil

pered korovami,

bo už nebyl bykom

byl midži volami.

Dakotry ša chvaľat

chlopi zo ženami,

žeby i vas jak byka

nevykastrovali.

Neoplatit ša

nikomu chvaliti,

treba sobi skromni

na tim šviti žyti.

Plody lisa

Ked ideš po liši

za dobroj pohody,

najskoršie najdeš

červeny jahody.

Už v juni jahody

v liši dozrivajut,

čuti ich zdaleka

dobru voňu majut.

I hriby už v juni

v liši vyrastajut,

do košyka ľude

radi ich zberajut.

Ked zberate hriby

treba ich poznati,

do košika jedovaty

netreba davati.

Šytky hriby v liši

dajut ša poisti,

jedovaty lem raz

može každyj žisti.

Najlipše po liši

lišivky zberati,

oni zvkli spolu

v kupi vyrastati.

Z daleka ich vidno

žovtu farbu majut,

zato ich hribare

kurjatka volajut.

Dakotry hribare

take šťasťa majut,

že na jednim misci

košik nazberajut.

V juli i augusti

maliny dozrivajut,

vo viderkach domu

ľude donašajut.

Dobryj sirup znajut

z malin navariti,

solodenkyj džem

diťom pripraviti.

A černici čorny

po nich dozrivajut,

veľo zrilych černic

sobi narorhajut.

Znajut z nich gazdyni

lekvar navariti,

abo dobryj kompot

na zimu zrobiti.

Potim rosnut v liši

šelijaky hriby,

a pizdno v oseni

na bukoch i hlivy.

Z lisok opadajut

už zrily orišky,

do komorky ich nošat

oricharky myšky.

A v pizdni oseni

pidpinky nosime,

do skličok na zimu

sobi zavarime.

A prez zimu z toho

zrobime soj hody,

naj sen am smakujut

našy lisny plody.

Dub zelenyj

A pidu ja pidu

pid dub zelenenkyj,

može ňa tam bude

čekal mij milenkyj.

Davno jem ša začala

nato rychtovati,

či lem bude vin

mene tam čekati.

Zdaleka jem už

staryj dub vidila,

ale milenkoho

jem tam nevidila.

Nemohla  ja  joho

zdaleka  viditi,

mušil na opačni strani

pid dubom siditi.

Ked  jem  prišla bliže

mij milyj až zvysknul,

cilu do naruča

ku sobi pritisnul.

Neznali zme što

z radosti robiti,

že my pid tim dubom

mohli ša stritnuti.

Pid tym dubom zelenenkym

zme ša ciluvali,

a na viky virnu lasku

zmes oj sľubovali.

Zo zelenoho duba

žaludi padali,

i oni ša znami

tam poraduvali.

Pid dub zelenenkyj

často zme chodili,

veľo prijemnych chviľ

my tam perežyli.

Tot dub zelenenkyj

už davno zrizali,

ale my ľubiti

ša neperestali.

Poľovnici

V korčmi pred poľovačkom

mušat ša raditi,

jak  by v liši mohli

dašto zastriliti.

Bo pred poľovačkom

dobri soj vypiti,

skore možeš v liši

dakoho trafiti.

Do lisa soj berut

i tych što havkajut,

oni im do rany

dikych nahaňajut.

A ked v liši nahaňači

dobri zahavkajut,

pered nimi diky

pid pušky chtikajut.

Strelci už na štandi

na dikych čekajut,

a už ša radujut

jak soj zastriľajut.

Ale diky nešaleny

ša im vybihajut,

darmo oni na nich

na štandi čekajut.

Dakoli by može

dikoho trafili,

keby ho nahaňači

o buk privadili.

Ale nahaňači

nehodni tak vtikati,

žeby mohli dikoho

ku buku hvjazati.

Dakoli ša im podarit

Dašto zastriliti,

ale mušat veľo

po liši choditi.

Na zajaci oni

najradšej čekajut,

na zajaci z pušky

brokami striľajut.

Dakotryj brok musit

zajaca trafiti,

taku poľovačku

je radisť zažyti.

Ked chcut poľovnika

dobri odminiti,

dajut mu jak trofej

jeleňa striliti.

Ked ša mu podarit

trofijnoho striliti,

možut mu ostatni

už lem zaviditi.

Parohy vin šumni

dast sobi zrobiti,

a na čestne misce

v chyži zavisiti.

V korčmi zo zajaciv

dobryj guľaš varjat,

jeden pered druhym

radi ša pochvaľat.

Pid altankom

Pid altankom zmes oj 

večur pošidali,

porjadnoho ohňa

v krbi zme naklali.

Ohňa v krbi zme

sobi naklali,

šelejaky dobroty

v nim zme vypikali.

Perše byla kobasa

chutna a štavnata,

potim zmes oj opekli

kurači krylčata.

A potim sušida

ražniči zrobila,

lem chuť do jidžiňa

každomu spravila.

Šelijaky šalaty

dobra zelenina,

nechybovali nam

ani dobry vina.

Pivo,vino,palinka

nam nechybovala,

tak by ša sidilo

do biloho rana.

Až z nižnoho kinca

prišla tu rodina,

i ona prinesla

na stil pohoščina.

Šelejakych dobrot

iši veľo bylo,

lem povičte iši

že nam plano bylo.

Konec musit byti

pri každi hostini,

žeby ša tu hosti

barz neperejili.

Barz dovho nehoden

každyj tam siditi,

bo už rano treba

do roboty piti.

Na druhyraz ostaneme

siditi do rana,

može sobi upečeme

masnoho barana.

Pokušiňa

Lem jeden v ,,Pokušiňu“

može vyhravati,

ale musit dobry

vedomosti mati.

Ťažko ša do pokušiňa

každomu dostati,

tam o šytkim treba

dobryj prehľad mati.

Dakotrym ša darit

veľo mušat znati,

dakoli riskujut

auto chcut vyhrati.

Vysoko mat dachto

latku položenu,

ale tot rozumnyj

vozme vecnu cenu.

Chto už tam druhyraz

ta už neriskuje,

hotovosť vin sobi

do tašky pakuje.

Dakotry veliky

vedomosti majut,

ale dale šťasťa

už nepokušajut.

Už ša podarilo

i motor vyhrati,

pred takym človekom

treba klobuk zňati.

Takyj človek mušil

veľo študovati,

abo mušil velike

z pekla šťasťa mati.

Najlipše je pokušiňa

doma pozerati,

svoji vedomosti

po kus doplňovati.

Chto tak rozširuje

vedomosti svoji,

to jak keby sidil

v ti najlipši školi.

Svidničanky

Po niže Svidnika

paribci špivajut,

Svidnicky divčata

radi ich sluchajut.

Radi ich sluchajut

krasnyj holos majut,

i radi za nimi

soj pozerajut.

Každa by chotila

lem takoho mati,

žeby vin ji znal

šumni zašpivati.

Šumni zašpivati

dobri milovati,

každa by chotila

lem takoho mati.

Ale nekaždyj znat

šumni zašpivati,

ale zato lipše

znat pomilovati.

I Svidnicky divčata

znajut zašpivati,

radisť pro každoho

ich holos sluchati.

Ked soj zašpivajut

až na tri holohy,

ta ich holos vlikat

až pomidži Osy.

Keby jes perešol

cilu republiku,

najšumnišy divky

rosnut vo Svidniku.

Taka Svidničanka

ked ša vyparadit,

o planoho chlopca

ani nezavadit.

Jedna krajša jak druha

taky ša tu rodať,

za Svidničankami

zpoza hranic choďat.

Každyj ša raduje

chto mat Svidničanku,

može šmilo iti

i midži smetanku.

Šytky by tam na ňu

dovho pozerali,

že taky tu divky

šumny zvyrastali.

Čerešňa

Jak kvitne čerešňa

stara i molodeňka,

cila jej koruna

jakšnih je bileňka.

Todi obsypana

cila pčoločkami,

žeby roznosili peľ

midži kvitočkami.

Dobri opelena

veľo plodiv davat,

do každoj kvitočky

pčolka peľ rozdavat.

Jak horošky začinajut

zelenenky rosti,

potim dorastajut

do svojoj veľkosti.

Solnečko ich hrije

oni dozrivajut,

červenenku farbu

taku jak krov majut.

Molodym i starym

čerešni smakajut,

pro solodeňku chuť

oni ich milujut.

Dobra čerešňovica

z čerešeň ša varit,

no ne se ona

doma ša vydarit.

V lihovari dobru

palinku navarjat,

jej prijemnu chuť

ľudi soj chvaľat.

Z čerešeň kompotu

i džemu narobľat,

a diti do špajzu

zato radi chodať.

Dobryj kompot čerašňovyj

každomu smakuje,

zato veľo ľudi

čerešni pestuje.

Dobry čerešeňky

i v poli ša roďat,

ale oni dribny

ta na nych nechoďat.

Dribny čerešenky

ptašky odzobujut,

bo tak jak i ľudom

ta i im smakujut.

Nezrily čerešni

netreba torhati,

ked oni dozrijut

potim ich torhati.

Valčik

Midži šytkama tancama

lem valčik kraľuje,

i molodyj i staryj

rad valčik tancuje.

Valčik už od davna

na šviti kraľoval,

i kraľ soj na zamku

valčik zatancoval.

Na valčik zloženy

najkrajšy špivanky,

radi ho tancujut

i stary ciganky.

Ked muzikanti znajut

dobryj valčik hrati,

to ho na parketi

radisť tancuvati.

Hneskaj už molody

znajut lem skakati,

nenaučili ša

valčik tancuvati.

Jak začnut na parketi

rukami machati,

to sobi dumate

že choťat litati.

Ale chto znat dobryj

valčik tancuvati,

z tanečnicom ša musit

jak labuť vznašati.

Bo na takyj parik

radist posmotriti,

jak ša znajut v ritmi

po sali točiti.

Rakušane takoho

skladateľa mali,

Štrausa oni kraľom

valčikiv nazvali.

Ked zahrali valčik

„ Na modrim Dunaji“

od davna ho ľude

zato radi mali.

Takych skladateliv

barz malo ša rodit,

ale to už tak

na tim šviti chodit.

Každyj chto rad valčik

bude ho rad mati,

pokaľ bude vladal

bude tancuvati.

Fodbal

Bez fodbalu fanušikove

nehodni zaspati,

mušat každyj zapas

soj popozerati.

A ked jedenastka

na travnik vybihne,

za nima jak kraľ

soj rozhodca pride.

Obi jedenastky

do hry šytko dajut,

za dobry vykony

ľude im ľapkajut.

Ked domacim ša nedaryt

ta ich vypiskajut,

a dakotry rozhodcovi

brytko nadavajut.

Ty somar korunovanyj

z pišťalkom na provazku,

čom jes neodpiskal

hosťom jedenastku.

Što Ťa tvoja matir

šlipoho zrodili,

že tvoji okali

tot faul nevidili.

Trebalo by Tebe 

do Levoči dati,

tam by Ťa naučili

jak fotbal piskati.

Šak to jasne jak facka

jedenastka byla,

toto by vidila

i šlipa kobyla.

Misime Ti po zapaši

dobryj vyprask dati,

žebys pro domacich

znal lipše piskati.

Asi Ťa mušili

hosti pidplatiti,

takyj faul lum šlipyj

nemože viditi.

Ale našy potim

rih dobri zahrali,

a peršoho gola

superovi dali.

Po prestavci hosti

iši vyrovnali,

ale pak lem našy

goly im davali.

Potim zme tot zapas

pjat jedna vyhrali,

pak zme rozhodcovi

švetyj pokij dali.

Ta tak to už byvat

na každim fodbali,

žeby domaci doma

lem furt vyhravali.

Športovci

Chto ša chce špičkovym

raz športovcom stati,

každyj musit veľo

tverdo trenovati.

Dobru sylu, kondiciju

v športi treba mati,

a každyj deň rano, večur

tverdo trenovati.

Podľa toho jakyj šport

sobi vyberete,

tiko treba pro tot šport

tiko trenujete.

Každyj fudbalistom

dobrym chce ša stati,

ale ša mu nechce

tverdo trenovati.

I v hokeju silu, trening

treba dobru mati,

ked špičkovym hokejistom

raz ša chcete stati.

I lehka atletika

trening potrebuje

potim ša v ni atlet

lehko pohybuje.

Každyj horolezec,

vodar, parašutista

ich draha ku slavi

neraz je ternista.

Nehoden tu šytky

športy menovati,

ale ku každomu

treba lasku mati.

Špičkovym športovcom

nit što zaviditi,

dobroho športovca

treba pidporiti.

Ano republici 

slavu prinašajut,

za dobry vykony

nedajlu dostanut.

Lem dobry športovci

medajlu ziskajut,

za žyvotnu drinu

ich vyznamenajut.

Ked dobryj športovec

mat už miliony,

ich poctivo ziskal

za dobry vykony.

Prostitutka

Ked mate piňazi

ta soj užyjete,

dobru prostititku

dnes šadi najdete.

V misti oni večur

lem nato čekajut,

dobroho zakaznika

sobi vyberajut.

Každa tam mat

svoje pracovisko,

kotre sobi chranit tak

jak budu psisko.

Stojat na ďalnicach

šumni vyfarbeny,

oni lem na taku

robotu stvoreny.

Im každyj zakaznik

musit ša pačiti,

veľo korun oni choťat

zarobiti.

Už našy koruny

nechoťat barz brati,

marky a dolary

chcut dnes zarabľati.

Dakotrym ša darit

veľo zarabľajut,

cilyj žyvot svoje

tilo prodavajut.

Dneskaj možut šmilo

remeslo robiti,

dakotry nemušat

ani daň platiti.

O nich policajti

dobryj prehľad majut,

a može dakotry

pri nich zarabľajut.

Bo hneskaj nezname

chto što chce zrobiti,

to by zme mušili

prorokami byti.

Hneskaj naokolo

sama korupcija,

robľat ju sudcove,

 colnici a i policija.

Dnešni politici

neje što viriti,

bojime ša večur

na ulicu iti.

Burka
Čorny chmary a bliskaňa

ked od Belejovec,

todi v seli zname

že pride ľadovec.

Ked začne bliskati

a sylno hrmiti,

potim šytkym može

i pohroma proti.

Potim zrazu začne

ľadovec padati,

po burci ho može

lopatom zhartati.

Šadi dookola

šytko zabilene,

tak jak v zimi pole

cile zasnižene.

Veľo škody gazdim

ľadovec narobit,

vidite jak ťažko

na toto chlib ša robit.

Uroda hotova

trebalo zberati,

a teper nebude

što do sypky dati.

Pak veliky vody

z lisiv pritikajut,

što im v drahi stojit

ta šytko zhartajut.

Po pivnicoch, domoch

veľo vody majut,

potim vodu, bahno,

h vidroch vynošajut.

A ked silna voda

bere i chudobu,

abo soj odlomit

z nejednoho domu.

Šytko pomalenky

zajs pride ku sobi,

pokaľ zajs nepride

k iši horši vodi.

Bo veliky vodi

nedast ša braniti,

ona sobi zrobit

što choče zrobiti.

I Romove vodu

,,Pani“ nazyvajut,

dobri oni znajut

čom jej tak volajut.

Dakoli Romove

kolo vody žyli,

a velikoj vody

dos sobi užyli.

Neraz pered vodom

Romove chtikali,

lem holy žyvoty

sobi ratovali.

Rybari

Tichymi blaznami

rybariv volajut,

ticho kolo vody

soj ryby imajut.

Netreba ša todi

ku nim ozyvati,

lem veliky ryby

by chceli imati.

Rybarčini kuščik

treba rozumiti,

ked chceme na hačik

rybu uloviti.

I velika ryba

k hačiku priplavat,

ovoňat, posmotrit

a soj dale plavat.

Dakotra hodlodna

ta na hačik skočit,

potim na pekači

rybarovim skončit.

Dakotryj mat smolu

neznat nič chopiti,

ide do obchodu

soj žyvu kupiti.

A potim ša chvalit

taj jak Kleopatra,

jakoho pojimal

velikoho kapra.

Vetšinom rybare

svoji misca majut,

oni na sto percent

ryb tam najimajut.

Lito

Toho roku lito

ša nehodno jati,

každyj deň soj musit

dakus popadati.

Zato ono litom

nedast ša nazvati,

asi soj musime

dakus počekati.

Na oblohi chmary

sonce zakryvajut,

zato luči prez nich

ťažko prenikajut.

Trebalo by chmaram

dovolenku dati,

žeby mohli zemľu

dobri ohrivati.

Diti cez prazdniny

radi ša kupajut,

a cholodnu vodu

neradi barz majut.

Ked nebude šumni

v juli i augusti,

v septembri možeme

sobi za pec šisti.

Hneskaj ani hori

porjadok nemajut,

lito sobi z jarom

oni pomišajut.

Ani dovolenku

nedast ša užyti,

a v stani nehoden

cilyj deň siditi.

Keby hriby rosli

ta by ich zberali,

no cholodny noči

ta nezvyrastali.

Može bude jasno

a solnečko hriti,

žeby zme ša do hneda

mohli opaliti.

Na lito budeme

už lem spominati,

a zolotu ošiň

budeme čekati.

Hojdace kreslo

Ked sobi šademe

do kresla hojdacoho,

jak keby zme šili

na koňa vranoho.

Pomaly ša, pomaly

v tim kresli hojdame,

a na veľo veci

soj zaspominame.

Na molody roky

radi spominame,

a nebylo koli

už starobu mame.

I v starobi ľude

možut moloditi,

za starobu netreba

nigda ša hanbiti.

I molody ľude

šytky zostarijut,

teper ša zo starych

dakotry zašmijut.

Netreba zo starych

nigda šmih robiti,

staroho človeka

treba soj vyžyti.

Jak hruška v oseni

na stromi dozrivat,

tak i staryj človek

starobu dožyvat.

Roky utikajut

a my starijeme,

no nichto z nas neznat

koli tam pideme.

Tam može šmilo

v kresli ša hojdati,

na tych što ostali

soj zaspominati.

Ale mertvyj človek

nič nemože znati,

musit tam naviky

soj odpočivati.

Jarmak

Ked ša kupci zyjdut

na dobrim jarmaku,

každyj chce kupiti

pamjatku dajaku.

Na dobrim jarmaku

je što vyberati,

o ceni možete

dovho handľuvati.

Lem najvekšu cenu

obchodnik nasadit,

ked ša dojidnate

potim z ceny zľavit.

Ťažko ša na ceni

z Poľakom zhidnati,

bo Poľak ša nedast

lem tak oklamati.

Ked od ňoho často

tovar kupujete,

suvenir zadarmo

isto dostanete.

Našy obchodnici

lem chcut zarobiti,

z ceny nasadenoj

nechcut ustupiti.

A ked už do domu

treba ša zberati,

todi sut ochotny

i pid cenu dati.

Toto kotryj ša neznat

z kupcom dojidnati,

takyj veľo na jarmoku

nemože prodati.

Pid stankom de dobru

palinku davjut,

tam ša zakaznici

ani nejidnajut.

Bo dobry pijaci

dobryj prehľad majut,

a de najlacnišu

palinku davajut.

A tot kotryj doroho pradavat

takoj nišy ceny,

jak tot druhyj

davat.

Bo ked choče na tim

dobri zarabľati,

musit nišy ceny

jak tot druhyj dati.

Na jarmaku každyj

choče zarobiti,

domu na porožňo

nichto nechce iti.

I zakaznik dobryj

tovar chce kupiti,

i ked treba dakoli

vece zaplatiti.

Za kvalitnyj tovar

treba zaplatiti,

za lacny piňazi

lem brak soj kupiti.

Ľude na jarmaky

se budut choditi,

každyj choče dobryj

tovar nakupiti.

Moda

Šelijaky mody

tvorci vydumajut,

ale lem najlipšy

bohaty kupujut.

Nodny navrhari

nanich zarabľajut,

čim dale ta krajšy

mody vydumajut.

Chto soj chce najnovšyj

model zakupiti,

to ťažky koruny

musit zaplatiti.

Nekaždyj ša može

modni oblikati,

to by mušil doma

malu banku mati.

Tot što z milionami

neznat što robiti,

takyj može modnyj 

každyj deň choditi.

Muži ani barz

za modom neleťat,

ale ich ženičky

za modom lem tremťat.

Každa by chotila

lem modna choditi,

a každyj druhyj deň

soj dašto kupiti.

A potim po skriňoch

veľo šatstva majut,

bordeľ dookola

ked ša oblikajut.

Milionare ša barz

oto nestarajut,

tiko korun treba

ta tiko im dajut.

Zavistlyvo na nich

chudoba pozerat,

miliony na modu

dnes chudoba nemat.

Chudobnyj soj musit

lem tuňe kupiti,

na dorohe mu nedast

hnes štat zarobiti.

Na modu chudobnyj

nemože dumati,

choče lem ša tuňo

slušni oblikati.

Rodina

Chto nemat rodinu

smutni ša mu žyje,

ani vin ani joho

nichto nesanuje.

Može mati dobroho

kamarata,

ale nemat sestru

nemat ani brata.

Veliky rodiny

často ša stričajut,

meniny narodeniny

se dakotry majut.

Tam jeden druhomu

darky podavajut,

dakoli soj pritim

radi zašpivajut.

I z daleka pridut

sestry i braťa,

potim spolu začne 

velika debata.

Rodiče ked žyjut

veľku radist majut,

ked svoji ditočky

doma privitajut.

Krajšoj udalosti

už nemože byti,

ked rodina cila

može ša stritnuti.

Oni jeden druhomu

radi pomahajut,

bo v taki rodini

lem radi ša majut.

Bo rodne hnizdočko

oni radi majut,

do rodnoho sela

radi ša vertajut.

Zato dobri mati

veliku rodinu,

aj ked sut po šviti

radi pridut domu.

Zaver

A už jem na kinci

nemam de pisati,

nechoče ša mi už

do treťoj pisati.

Mušu soj pres lito

kus odpočinuti,

do treťoj knižočky

choču ša pustiti.

Od novoho roku

chotil bym začati,

keby ša mi chceli

veršky rimovati.

Nese ša podarit

dobri napisati,

o veršiku treba

dos dovho dumati.

Jeden veršok šumnyj

dast ša ho čitati,

a tot planyj veršok

treba zanechati.

Veršiky soj pišu

zo svojoj pasiji,

žeby ša pačili

i moji rodini.

-Kružlová 2004-

